
DÉDÉ LAN GÉK LUNA
Saniscara, 12 Januari 2008 Wuku Julungwangi, Sasih KawuIu, otonan putran titiang Premarya Prajna. Serahina-rahina titiang ngaukin Dédé. Rahina mangkin otonannyané sané kaping tiga. Sareng misannyané, Gék Luna Ariswari, serahina-rahina kabaosin Gék Luna. Tuuh nyané kelihan malih tigang otonan. Putran titiang sareng keponakan titiang sampun untuné ring arep tumbuh papat, beténan beduuran, soang-soang kalih. Selami Iiburan semésteran titiang polih ngempu serahina-rahina. 

"Ekoyak ..." yén sampun kénten titiang nyandanin Dédé muang Gék Luna ica ngrékék. "Cakup-cakup balang... balang-balang kékéan," jeg ngalup sampun makakalih. Sampun prasida nagih maem yen makayunan ngajeng. Sampun prasida maosang ék. .. ék. .. yén makayunan mawarih utawi makoratan. Makakalih seneng nyingakin pitik pakriak. Titiang makéh madué ayam. Yen nuju pasisin margi nyingakin motor léwat sampun prasida ngolehang munyin motor. 

"Ngéng... ngéng...," asapunika kakalih sinarengan ngoléhang munyin kapal terbangé. Serahina, sadurung Ian sesampun warsa anyar 2008, makéh kapal terbangé ka Bali nyanggra warsa anyar 2008. Etang-etang titiang kapal terbangé léwat ngenceg ring Airport Ngurah Rai saking   

